
Dari Tinta…. 
Ku Titipkan 
Assalamualaikum wbt, dan Salam Sejahtera.

Alhamdulillah, syukur kepada Allah SWT kerana CITRA UKM

berjaya  menerbit buletin tahunan sulongnya yang dinamakan

sebagai TINTA pada tahun 2015. Keluaran sulong Buletin

TINTA kali ini menyajikan inspirasi Pengarah CITRA UKM

dalam memacu CITRA sebagai “Pendaulat Amanah 

Negara”. 

Di samping itu juga, buletin ini memaparkan pelbagai 

aktiviti CITRA UKM yang dilaksanakan sepanjang bulan Jun

2014 hingga Jun 2015. Antara berita yang dimuatkan ialah

berkaitan aspirasi CITRA UKM oleh pengarah melalui segmen

Kenali CITRA, Kilauan CITRA service learning, keusahawanan

CITRA, CITRA & komuniti, pengantarabangsaan CITRA, lensa

CITRA, CiTRA sahut lonjakan penerbitan, senarai penerbitan,

persidangan, ceramah dan bengkel warga CITRA, dan nukilan

CITRA.

Terbitan sulong ini diharapkan dapat menjadi salah satu

wadah dalam mempelbagaikan maklumat dan pilihan 

bacaan kepada warga UKM. Di samping itu, penerbitan

buletin ini dapat memberikan ruang kepada pensyarah dan

kakitangan CITRA UKM mengetengahkan berita berkaitan 

perkembangan mereka.

CITRA UKM sentiasa komited dalam menyemarakkan 

budaya ilmu, bidang penyelidikan dan penerbitan serta 

aktiviti yang berinovasi. Terima kasih kepada Pengarah Prof.

Dr. Khaidzir bin Hj. Ismail, kesemua Sidang Editor dan 

pengurusan TINTA CITRA kerana bertungkus lumus 

menyiapkan buletin sulong ini. Kepada penyumbang artikel

dan maklumat, saya mengucapkan terima kasih di atas

komitmen dan kerjasama anda. Selamat membaca dan

bertemu lagi di keluaran yang akan datang.

“Tinta Pemacu Citra Universiti”

Dr. Wan Zulkifli bin Wan Hassan

Ketua Editor

CITRA

Antara tujuan Universiti Kebangsaan Malaysia  

ditubuhkan adalah untuk memenuhi hasrat dan 

keinginan rakyat yang mahukan sebuah universiti yang

bercirikan kebangsaan diwujudkan di negara ini. Pusat

Citra Universiti (CITRA UKM), melihat tanggungjawab ini

perlu digalas untuk melahirkan graduan dan masyarakat

yang mempunyai dan menghayati aspirasi kebangsaan,

pendidikan bersepadu dan memiliki kemahiran 

insaniah. Hal ini dilihat selari dengan slogan UKM sebagai

Pendaulat Amanah Negara (Guardian of The Nation) yang

menjadikan isu negara sebagai permasalahan yang perlu

ditangani oleh kita semua di UKM. Tambahan pula

penubuhan CITRA UKM ini sejajar dengan saranan pihak

Kementerian Pengajian Tinggi bagi memenuhi keperluan

pengajian tinggi di negara ini dengan memberi perhatian

khusus kepada Pendidikan Liberal dan Multidisiplin

dalam semua program pengajian. 

Hal ini dilihat bertepatan dengan matlamat CITRA  UKM

ditubuhkan untuk membantu universiti melahirkan 

graduan yang berupaya membina minda yang 

berketrampilan, berinovasi dan berkarakter. Ia sekaligus

selari dengan semangat UKM itu sendiri melalui slogan

“Shaping Minds, Building Characters”. Lantaran itu, CITRA

UKM menggalas amanah UKM untuk membina jati diri

mahasiswa agar mereka memiliki dan menguasai

kemahiran insaniah bagi memenuhi keperluan semasa

dan masa hadapan. Dalam usaha  membentuk 

mahasiswa bergenerasi-Y yang bercirikan demikian, kami

di CITRA UKM berusaha sedaya upaya agar tindakan yang

diambil adalah bersesuai dengan perkembangan semasa

dari sudut ekonomi, sosial dan politik serta kehendak

masyarakat agar sentiasa relevan, dirujuk dan dihormati

(relevant, referred, respected - 3R). Oleh itu, kami

merasakan bahawa mahasiswa perlu dibina karakter

tersendiri berciri UKM dengan semangat untuk berusaha

ke arah mengilhamkan sesuatu harapan dan mencipta

masa hadapan sejak awal pembelajaran lagi dengan cara 

melibatkan diri dalam segala bentuk kemahiran insaniah.

Amanah yang digalas oleh CITRA UKM adalah suatu

usaha yang bertepatan dengan hasrat UKM agar dapat

melahirkan para graduan yang membawa simbol “Red

Umbrella” agar mereka dilihat menyerlah dalam

masyarakat dan negara. Dengan ini CITRA percaya hasrat

UKM tersebut mampu dilaksanakan kerana kami

menawarkan kursus yang mampu menghasilkan graduan

yang memperoleh asas pendidikan yang holistik dan

mampu berdikari dan beradaptasi dalam persekitaran

yang sentiasa berubah. Dalam masa yang sama, 

berupaya menghasilkan graduan yang kompeten, berdaya

saing, berdaya tahan dan memenuhi keperluan pasaran

kerja. Dalam pada itu, kami juga berusaha untuk

melahirkan graduan yang mampu menjadi warga global,

mampu bekerja dalam kumpulan dan mempunyai

kemahiran berkomunikasi silang budaya. CITRA UKM juga

berusaha menghasilkan graduan yang mempunyai 

pengetahuan dalam pelbagai disiplin ilmu yang boleh

memberi nilai tambah kepada pembangunan diri dan

laluan kerjaya, di samping penguasaan ilmu bidang

pengkhususan. Selain itu, CITRA UKM juga memastikan 

graduan yang dihasilkan adalah mereka yang beretika

dan berintegriti. Justeru, kami menawarkan kepada 

mahasiswa enam domain pendidikan CITRA yang mampu

memenuhi kehendak UKM, masyarakat dan negara.

Amanah UKMmenggalas 

KENALI CITRA

Prof. Dr. Khaidzir Hj. Ismail

Pengarah Pusat Citra Universiti

Rasional Logo CITRA

Idea
Logo ini mengambil ilham daripada seekor serangga iaitu

labah-labah yang kemudian direkabentuk semula 

berkesesuaian dengan enam domain utama dalam 

pendidikan citra.

Rupa
Elemen enam kaki labah-labah yang disesuaikan dengan

enam domain utama Citra direkabentuk semula agar

memenuhi konsep pendidikan Citra yang setiap satunya

berlainan warna. Rupa bentuk kaki labah-labah ini 

disusun secara horizontal yang membarisi perkataan

‘Citra’ & ‘UKM’ dan secara tidak langsung membentuk

huruf ‘C’.

Tipografi
Tipografi Gill San MT digunakan pada perkataan Citra dan

UKM pada asasnya. Perkataan Citra kemudiannya 

diubahsuai sedikit dengan menggabungkan ‘uppercase’

dan ‘lowercase’. Huruf ‘c’, ‘i’ dan ‘a’ menggunakan 

lowercase, manakala huruf T menggunakan uppercase

yang semuanya diambil dari font Gill San MT Bold. Cuma

huruf ‘i’ dibentuk semula dan diwarnakan titiknya dengan

warna merah.Penggunaan kepelbagaian jenis rupa huruf

ini disesuaikan dengan konsep pendidikan Citra itu

sendiri yang mempunyai kepelbagaian kursus akademik

dan rentas disiplin.

Warna
Citra bermaksud imej, sesuai dengan maksudnya, Citra

dilihat dalam konsep kepelbagaian bentuk (rupa) dan

konsep inilah yang diterapkan dalam pendidikan Citra, 

dimana ianya merupakan sebuah pusat yang

menawarkan kepelbagaian ilmu, dan bidang yang

merentas disiplin. Ianya juga adalah nadi UKM yang 

membentuk kompetensi dan jati diri mahasiswa UKM.

Berkesesuaian dengan enam domain utama Pendidikan

Citra iaitu; (1) Etika, Kewarganegaraan dan 

Ketamadunan, (2) Bahasa, Komunikasi dan Literasi, (3)

Penaakulan Kualitatif dan Kuantitatif, (4) Kepimpinan,

Keusahawanan dan Inovasi, (5) Sains, Teknologi dan Ke-

lestarian, (6) Kekeluargaan, Kesihatan dan Gaya Hidup.

Enam warna berlainan digunakan pada setiap enam kaki

labah-labah tersebut iaitu;

1. Magenta (M100) : Bahasa, Komunikasi dan Literasi

2. Hijau (C60Y100) : Sains, Teknologi dan Kelestarian

3. Merah (M100Y100) : Kepimpinan, Keusahawanan 

dan Inovasi

4. Biru (C100) : Etika, Kewarganegaraan dan 

Ketamadunan

5. Jingga (M50Y100) : Penaakulan Kualitatif dan 

Kuantitatif

6. Unggu (C60M70) : Kekeluargaan, Kesihatan dan    

Gaya Hidup

Terdapat empat warna yang terhasil daripada penindihan

warna-warna tadi pula melambangkanrentasan ilmu 

(disiplin) pada setiap enam domain utama pendidikan

Citra dan ianya juga mempunyai maksud ketelusan dalam

penyampaian ilmu.

Pencipta Logo: 

En. Nor Afian Hj. Yusof

Pusat Citra Universiti

Promoting Experiential Learning through CITRA Science, 

Technology and Sustainability
By: Prof. Dr. Latifah Amin

This novel approach of learning was introduced to 

immerse students into multiple hands-on activities by 

incorporating the knowledge that they learned inside their

classroom, through lectures and I-folio, with 

various outside classroom activities such as video 

watching, forum, poster exhibition and laboratory visits.

Students from various disciplines were also given the 

exposure to the national agenda and scenarios with the

presence of well-known bioethics experts in Malaysia

through collaborative effort with the National Bioethics

Committee (MBN), MOSTI and the Values, Society and

STEM Research Group (VAST).  

This approach has successfully enhanced not only the 

students’ knowledge of biotechnology and its prospects

to boost Malaysian economy but also has shaped their

mind holistically by addressing the possible risks and

ethics of the 

technology, in line

with the objective of

Citra Education.

These activities

have been recog-

nized by CRIM at

UKM level by the 

allocation of a 

special grant (RH2)

and by MOSTI at the

national level. This learning innovation has been awarded

a gold and special award at the Kongres K-Inovasi P&P

UKM, 2015.  This experiential learning technique can be

easily adopted by UKM and promoted to other universities

as it has been proven an efficient and cost effective 

learning strategy.  

KILAUAN CITRA

Visit to plant biotechnology laboratory

and Green House, FST 
Students presenting their 

case studies at the Expo

Gold and Special award 

Inovasi P&P UKM 2015

Students participating in 

Bioethics Forum

Penyelidik CITRA UKM Cemerlang dalam Penyelidikan
Oleh: Prof. Dr. Latifah Amin

Professor Dr. Latifah Amin dan kumpulan penyelidikannya  Nilai,

Masyarakat dan STEM (Science, Technology, Engineering and

Mathematics) (VASTukm) telah mendapat anugerah Kumpulan

Penyelidikan Terbaik Nic Pendidikan dan Peradaban di Majlis

Anugerah Inovasi UKM ke 9  pada 15 Oktober 2014.

VASTukm adalah kumpulan penyelidikan multidisiplin yang 

memfokuskan penyelidikan berkaitan aplikasi sains dan

teknologi (S&T) untuk masyarakat & nilai dan aspek sosial STEM.

Kumpulan ini mengkaji perkembangan terkini dalam S&T, aspek

sosial, etika, falsafah, pendidikan, komunikasi dan perundangan

perkembangan kontemporari dalam bidang sains hayat dan

fizikal termasuk bioteknologi, bioperubatan, sintetik biologi dan

nanoteknologi. Bidang penyelidikan utama adalah penyelidikan

dan pembangunan untuk masyarakat, penerimaan dan

tingkahlaku masyarakat, bioetika, falsafah alam sekitar, 

komunikasi, biokeselamatan dan bioekonomi.



MOOC Hubungan Etnik Memenangi Pingat dalam 

Pertandingan K-Novasi UKM
Oleh: Dr. Hasanah Abd. Khafidz 

KILAUAN CITRA

Para pensyarah di Pusat Citra Universiti telah menyahut

cabaran pengajaran dan pembelajaran bagi generasi Y

yang mahukan kelainan dan fleksibiliti dalam 

pembelajaran.

Pada bulan September 2014, satu kursus online telah

dibangunkan dan dilancarkan iaitu bagi subjek 

Hubungan Etnik. Ia boleh diakses dari seluruh pelusuk

dunia melalui laman web yang menggunakan konsep

massive open online course (MOOC) di alamat

http://www.openlearning.com. MOOC Hubungan Etnik

telah memenangi pingat dalam pertandingan K-Novasi

UKM. Kursus ini telah diakses oleh hampir 20,000 orang

pelajar di seluruh dunia!

Pembangunan MOOC Hubungan Etnik telah diketuai oleh

Prof. Madya Dr. Fazilah Idris dan dianggotai oleh 

Prof. Madya Dr. Nazri Muslim, Cik Rozita Ibrahim, Puan

Rozmel Abdul Latiff, Dr. Hasanah Abd. Khafidz, Dr. Ahmad

Zamri Mansor dan Dr. Nasruddin Yunos. Ia telah 

mendapat kerjasama erat daripada pihak pentadbiran

Pusat Citra Universiti, Pengajaran-UKM, Pusat Teknologi

Maklumat UKM dan juga Kementerian Pengajian Tinggi. 

CITRA Juarai

Pemenang Anugerah dalam 

K-Novasi Pengajaran dan Pembelajaran

UKM, 11-12 Febuari 2015 di DECTAR UKM. 

Puan Maznah Hj Ibrahim 

(No 3 dari kanan barisan hadapan)

Bicara Tuntas 
K-Novasi UKM

BRAVE HEARTs - One small step in the right direction
By: Pn. Normilah Ab Wahab

KILAUAN CITRA

BRAVE HEARTs, which stands for Bringing Real Activities

via English: Hands-on Experience And Rewarding Tasks,

was organised by CITRA UKM on 26 November 2014 to 

provide students with the opportunities to 

practise their English outside the classrooms in a more

relaxed and fun manner. 

The event kicked off with a glorious opening ceremony 

officiated by the Director of CITRA UKM in the cheerful

presence of students and English teachers who braved

the chilly morning. A variety of kiosks ‘manned’ by 

dedicated English instructors enabled students to try their

hands (and feet!) at participating in fun activities. Several

kiosks offered language games like Charade, Explorace,

Shoot it right, Pass the Parcel, Tower block, Rebus, Board

and Card games had students participating 

enthusiastically throughout the day.  English Tea Room

Kiosk provided English-like environment that encouraged

students to communicate using English language. 

Cupcake Photo Contest, Follow the Recipe and Eat it Right

were also offered to entice the most reluctant and the coy

to use the language. The cupcake photo contest uploaded

in Instagram and Facebook evoked excitement among the

IT savvy Gen Y as it showcased their creativity in coming

up with delectable commentaries. 

The Brave Hearts event was a success in promoting the

use of English outside the classroom. It is hoped that 

similar event will be conducted in the future to convey the

message that learning English does not have to be an 

arduous task. The English instructors at Citra on the other

hand, have demonstrated their commitment in this kind

of students’ activities. Bravo to all! 

Tuah lagu Biarlah Rahsia nyanyian Datuk Siti Nurhaliza
ternyata memihak kepada pelajar UKM yang berasal
dari China, Pan Hui apabila dia berjaya merangkul 
tempat ketiga dalam Pertandingan Lagu Melayu 
Antarabangsa (PALMA) sempena Festival Ilham Kreatif
2015 di Universiti Tenaga Nasional (UNITEN) yang
berlangsung pada 15 April 2015.

Pelajar berusia 27 tahun itu berjaya mengatasi saingan
tujuh peserta lain dan membolehkan pelajar sarjana
di ATMA ini tersebut membawa pulang wang tunai dan
hamper. PALMA 2015 ini merupakan penyertaan kali
pertama Pan Hui dan UKM dalam mana-mana acara
nyanyian untuk pelajar antarabangsa di luar UKM.

Tempat pertama untuk pertandingan ini dirangkul oleh
pelajar UNITEN iaitu Abdelrahman Babikir dari Sudan
menakala tempat kedua juga dimenangi oleh pelajar
tuan rumah iaitu Ahmad Hassan dari Yemen.
UNITEN juga turut mengungguli Anugerah Terbaik 
apabila nyanyian mantap oleh Musaab Omar Mustafa
dari Sudan menerusi lagu Nota Terakhir.

Menurut ketua juri dan penasihat PALMA, Dr. Mardian
Shah Omar, penganjuran pertandingan itu bertujuan
meningkatkan lagi kebolehan berbahasa Melayu
dalam kalangan pelajar antarabangsa di Uniten sambil
menambah penguasaan mereka dalam memahami
kosa kata bahasa Melayu.

Lagu Biarlah Rahsia Bawa Tuah Buat Pelajar UKM
Menang tempat ke-3 Pertandingan Lagu Melayu Antarabangsa (PALMA) 

Oleh: En. Amirul Mukminin Mohamad

Pan Hui (dua dari kiri) bergambar bersama 
pemenang lain pasca Pertandingan PALMA 2015

CITRA Prihatin Warga Emas
Oleh: En. Md. Suhada Kadar

SERVICE LEARNING

Bertepatan dengan aspirasi UKM untuk melahirkan 

generasi yang prihatin dan masyarakat penyayang, CITRA

UKM mengatur pelbagai aktiviti untuk mendekati

masyarakat di samping membangunkan sahsiah dan jati

diri para pelajar UKM. Oleh itu, beberapa sesi lawatan dan

kerja amal telah diatur yang melibatkan kaki tangan

CITRA UKM bersama pelajar yang mengambil kursus 

kompetensi di sekitar Bandar Baru Bangi.  Lokasi ini 

dipilih memandangkan kawasan tersebut mudah dilawati

dan hampir dengan kampus induk UKM serta mendapat

kerjasama daripada pusat berkenaan. 

Sepanjang sesi lawatan, beberapa aktiviti telah diatur

oleh kakitangan CITRA UKM bersama pelajar seperti 

beramah mesra dengan penghuni pusat, gotong royong

dan menyampaikan sedikit sumbangan.  Hasil daripada

maklum balas yang diterima daripada pusat-pusat yang

dilawati, mereka amat berpuas hati dan bersedia untuk

menerima jika kunjungan seterusnya dilakukan.

Lawatan di Darul Insyirah, Seksyen 3, Bandar Baru Bangi pada 5 Mei 2015

Karnival 1001 Rasa Sate Kajang 2015

Eratkan Hubungan Mahasiswa dan Masyarakat Setempat
Oleh: Prof. Madya Dr. Fazilah Idris

Pada tanggal 30 Mei 2015, seramai 50 orang pelajar dari Fakulti

Sains dan Teknologi (FST) dan Fakulti Pengajian Islam (FPI) di

bawah penyeliaan Prof Madya Dr Fazilah Idris selaku pensyarah 

kursus CITRA UKM telah mengambil bahagian sebagai sukarelawan

dalam acara membakar sate sepanjang 1.2 km dan akan 

direkodkan dalam Malaysia Book of Record. Karnival yang 

berkonsepkan santai sambil berhibur memberi peluang kepada

pelajar berinteraksi dengan masyarakat di samping dapat menimba

ilmu tentang pembakaran sate. Program seperti ini banyak 

memberi manfaat kepada diri pelajar dan telah berjaya memupuk 

semangat mereka untuk menjadi sukarelawan yang berdedikasi.

Lawatan Muhibah ke Wad Pediatrik Hospital Kajang
Oleh: Dr. Maharam Mamat

SERVICE LEARNING

Satu lawatan muhibbah ke wad Pediatrik Hospital Kajang

telah dilakukan pada 28 Mac 2015 disertai oleh tujuh

orang pelajar yang mengikuti kursus di Pusat Citra 

Universiti.

Objektif utama lawatan muhibah ini untuk memberi

sokongan moral, motivasi, belaian kasih serta perhatian,

seterusnya mengembirakan pesakit kecil ini. Kegiatan ini

merupakan tanda keprihatinan golongan mahasiswa 

dengan emosi keluarga dan kanak-kanak apabila

berhadapan dengan masalah kesihatan. 

Majoriti kanak-kanak yang ditempatkan di wad Pediatrik

Hospital Kajang berumur antara 4 hingga 12 tahun 

mengalami penyakit denggi, malaria dan pneumonia.

Namun begitu, terdapat juga sebilangan kecil 

kanak-kanak yang menghidap ketumbuhan di perut, 

pendarahan dalaman, dan apendiks yang merupakan 

antara penyakit minoriti. 

Konvensyen Kampus Lestari dan Produk Inovasi Kitar Semula
Oleh: Pn. Maznah Hj Ibrahim

Seramai 86 orang pelajar yang mengambil kursus di CITRA UKM

telah melibatkan diri dalam Konvensyen Kampus Lestari 

Institusi Pengajian Tinggi yang telah diadakan pada 30 April

2015. Bagi memenuhi sebahagian dari kursus tersebut, pelajar 

diminta melakukan pencarian maklumat mengenai strategi

menglestarikan kampus dan mempersembahkan maklumat

tersebut dalam bentuk pembentangan lisan, poster dan 

pameran. Selain dari itu, pelajar perlu menghasilkan produk 

inovasi kitarsemula dalam memenuhi pengajaran dan 

pembelajaran kursus tersebut.

Sebagai tambahan kepada aktiviti pertama, setiap kumpulan

pelajar turut menghasilkan tiga produk inovasi menggunakan

bahan-bahan kitar semula dan hasil kerja mereka dipamerkan

di konvensyen tersebut.        

Poster Konvensyen Kampus Lestari Institusi 

Pengajian Tinggi 2015, 30 April 2015 anjuran

UKM dan pelbagai agensi kerajaan 

Pelajar dan Pensyarah Konvensyen Kampus 

Lestari 2015, FST, UKM

Pelajar menerangkan tentang konsep dan aplikasi kitar semula

kepada komuniti setempat dan pelajar sekolah

CITRA & KEUSAHAWANAN

PITCHING DAY
Date: 15 January 2015 (Thursday)

Time: 8.00 am – 2.00 pm

Venue: UKM-CESMED, MTDC UKM

Activities: Pitching Presentation by Student Year 1 for LMCW1022 exemption

PUBLIC LECTURE I
Date:11 March 2015 (Wednesday)

Time: 2.00 pm – 5.00 pm

Venue: DECTAR, UKM

Presenters:

l Mr. Mohd Nizam Abd Razak (Animonsta Studio)

l Mr. Muhammad Anas Abdul Aziz (Animonsta 

Studio)

Total Participants: 3684 students Year 1

Activities:

l Public Lecture : Entrepreneurship & Animation

Q&A sessions

l Six Mini Stalls by faculties (foods, drinks & etc)

l Booth by Animonsta Studio

l Text Book – Principles of Entrepreneurship and 

Innovation

PUBLIC LECTURE II

Date: 11 May 2015 (Monday)

Time: 2.00 pm – 5.00 pm

Venue: DECTAR, UKM

Presenters:

l Mr. Derek Toh (WOOB.my)

l Madam Jeya Sheila (MyHarapan.org)

Total participants: 3564 students Year 1

Activities:

l Public Lecture : Career Enhancement Through

Entrepreneurship

l Q&A sessions

l Six Mini Stalls by faculties (foods, drinks & etc)

UKM Entrepreneur Day

Date: 04 June 2015 (Thursday)

Time: 8.00 am – 2.00 pm

Venue: DECTAR, UKM

Total participants: 2980 students Year 1

Activities:

l LMCW1022 Pitching Competition

l LMCW1022 Poster Competition

l LMCW1022 Business Simulation (UKM-OBS)

l CMIE3016/2016 Pitching Competition

l CMIE3016/2016 Poster Competition

l Best Faculty

l Four mini stalls by faculties (foods, drinks & etc)

l Simple Medical Check Up by Faculty of Medicine

CITRA & KEUSAHAWANAN

Bengkel TOT Pendidikan Citra di Puri Pujangga - Ogos 2014

Pertandingan PALMA 2015 - April 2015

Majlis Anugerah Inovasi CITRA 2014 - Januari 2015

RISISITA 5 - November 2014 Sesi Dialog bersama Naib Canselor Persidangan ISeLT  - Februari 2015

BRAVE HEARTs - November 2014

PJA 6 - Mei 2015

Program Hari Keusahawanan UKM - Mei 2015

Program Hari Keusahawanan UKM - Mei 2015

Sembang Santai bersama Naib Canselor - Januari 2015

Bengkel Kursus Bahasa Melayu - 

September 2014

Sambutan Hari Raya CITRA - Ogos 2014 Program Hari Keusahawanan UKM - 

Mei 2015

Projek Pengubahsuaian Pejabat CITRA

Sebelum

Selepas

Tanggal 25 dan 26 April 2015 menyaksikan

satu pertandingan yang jarang kali diadakan

iaitu Pertandingan Seni Suara Burung Merbuk

2015 Peringkat Asean anjuran MPKj, 

Persatuan Seniman Merbuk dan Tourism 

Selangor. Program ini dianjurkan Sempena

Tahun Melawat Selangor 2015, dan Bandar

Baru Bangi di pilih sebagai lokasi pertandingan

yang strategik untuk menjadi tarikan 

pelancong ke negeri Selangor amnya.

Seramai 12 orang pelajar dari Fakulti Sains

dan Teknologi telah menyertai program 

tersebut sebagai sukarelawan. Mereka 

diamanahkan sebagai urusetia pertandingan

di bawah seliaan Prof. Madya Dr. Fazilah Idris 

selaku pensyarah kursus. Pelajar dapat 

mempelajari ilmu tentang warisan seni dan 

budaya sekaligus dapat memupuk semangat

perpaduan antara kaum di Malaysia. 

Pelajar CITRA UKM Di Pertandingan Seni Suara Burung Merbuk
Oleh: Prof. Madya Dr. Fazilah Idris

Keprihatinan warga CITRA UKM dengan nasib golongan

pelarian Rohingta telah disalurkan melalui KRA 3 dengan

penglibatan para pensyarah dan guru-guru 

bahasa serta para pelajar kompetensi. Kami telah 

mengadakan pelbagai aktiviti dan memberikan beberapa

sumbangan ke sekolah anak-anak Pelarian Rohingya

yang bertempat di Lot 001, Jalan Raya 3, Seri Serdang,

43300 Seri Kembangan, Selangor.

Setakat ini, CITRA UKM telah mengadakan empat kali

kunjungan. Kunjungan pertama telah diadakan pada 19

Disember 2014 dengan menghulurkan sumbangan

dalam bentuk wang, pakaian dan makanan serta 

minuman. Lawatan kedua pada 16 Januari 2015 pula

adalah bertujuan untuk menyumbangkan mini 

perpustakaan kepada mereka. Seterusnya kunjungan

telah diadakan pada 22 Mei 2015 dengan tujuan untuk

mendermakan uniform sekolah. Sumbangan telah dikutip

dalam kalangan warga PCU, para pelajar UKM dan Pusat

Zakat UKM bagi memenuhi keperluan program yang telah

diketuai oleh pelajar FST. Akhirnya, sebelum Ramadhan

2015, kunjungan telah diadakan bagi melengkapkan 

uniform yang belum mencukupi dan menyampaikan 

sumbangan daripada penduduk Taman Tropika 2, Kajang

dalam bentuk kain sembahyang dan kain pelikat untuk

para pengurus sekolah tersebut. Di samping itu, menurut

Pengerusi Ethnic Rohingya Committee of Arakan Malaysia

(ERCAM), Encik Mohd Rafique Khairul Bashar, beliau 

mengalu-alukan sumbangan dari mana-mana pihak bagi

meringankan beban komuniti Rohingya.

Rohingya - Myanmar di Hati CITRA
Oleh: Pn. Wee Siok Eng

CITRA & KOMUNITI

Antara peserta yang menyertai pertandingan

Kualiti pengajaran merupakan wahana paling berkesan
untuk mentransformasikan pendidikan dan selanjutnya
meningkatkan keberhasilan murid. Antara cabaran yang
terkandung dalam Pelan Pembangunan Pendidikan
Malaysia 2013-2015 adalah untuk menerap dan 
membangunkan kemahiran abad ke-21 seperti berfikiran
kritis dan kreatif serta menggalakkan perkem-bangan
sahsiah murid yang holistik dan seimbang.

Bagi tujuan tersebut, Halaqah Cinta Citra telah dijalankan
pada 28 Februari 2015 di bawah anjuran KRA3 Pusat
Citra Universiti UKM dan dirasmikan oleh Pengarah iaitu

Prof. Dr. Khaidzir Haji Ismail. Dengan bertemakan 
“Kecemerlangan Mendidik Generasi Keterhadapan” 
program ini telah dihadiri oleh dua puluh lapan tenaga
pengajar dari sekolah-sekolah menengah sekitar daerah
Lembah Kelang.

Antara objektif program adalah untuk berkongsi amalan
terbaik P&P yang digunakan di UKM dan  di sekolah
menengah. Penganjuran program ini telah mendapat
maklum balas yang positif daripada guru-guru yang 
terlibat dan mereka berharap agar program sebegini
dapat diteruskan pada masa hadapan.

Program Perkongsian P&P Pendidik 2015
Oleh: Dr. Syaidatun Nazirah Abu Zahrin

Program Menuju Puncak Kecemerlangan ke-3 telah 

dianjurkan oleh Pusat Citra Universiti dengan 

kerjasama pelajar kursus Kompetensi dari Fakulti

Sains dan Teknologi pada 17 Januari 2015 bertempat

di Kompleks Tun Abdullah Mohd Salleh, UKM. Program

yang bertemakan “Bicara Siswa Wadah Kejayaan” ini

disertai oleh empat buah sekolah dari sekitar Bandar

Baru Bangi. Sekolah tersebut ialah Sekolah Seri Al

Amin, SMK Jalan Tiga, SMK Bandar Baru Bangi dan

SMK Dato’ Abu Bakar Baginda. 

Objektif program untuk edisi kali ini adalah 

membentuk para pelajar yang cemerlang dalam

semua aspek, baik pelajar sekolah yang mengikuti 

program mahupun mahasiswa UKM yang terlibat

dalam penganjuran program ini. Perasmian program

telah disempurnakan oleh Pengarah Pusat Citra 

Universiti, Prof. Dr. Khaidzir Hj Ismail. Turut turun

padang dan memberi sokongan ialah Prof. Madya Dr.

Fazilah binti Idris, yang turut bertindak selaku 

penasihat program. Program ini juga telah mendapat

kerjasama yang baik daripada pensyarah-pensyarah

dan kakitangan dari Pusat Citra Universiti. Selain 

menghulurkan sumbangan dalam bentuk kewangan,

mereka juga turut menyumbang tenaga bagi 

memastikan perjalanan program yang lebih lancar. 

Penganjuran program ini juga diharapkan menjadi 

platform yang baik kepada pihak Pusat Citra Universiti

dan para mahasiswa dalam usaha untuk menyumbang

bakti dan tenaga kepada masyarakat, sesuai dengan

slogan UKM sebagai “Pendaulat Amanah Negara”.

Program Menuju Puncak Kecemerlangan 3
Oleh: Prof. Madya Dr. Fazilah Idris

CITRA & KOMUNITI

Satu program khidmat masyarakat pasca banjir telah 

dijalankan pada 17 hingga 19 April 2015 di Manek Urai,

Kelantan. Program bertujuan memberi semangat, 

motivasi dan dorongan kepada penduduk-penduduk

Manik Urai, Kelantan dalam mereka meneruskan 

kehidupan selepas tragedi yang berlaku.

Program yang berlangsung selama 3 hari ini juga ingin

mendedahkan para pelajar kepada nilai sivik dan 

kewarganegaraan di luar kawasan universiti. Sebagai

pembina generasi cemerlang pada masa hadapan, 

golongan pelajar perlu membina jati diri dan sifat 

kepimpinan apabila merancang, mengurus, melaksana

dan terlibat secara langsung dalam program tersebut.

Peserta program ini terdiri daripada 60 orang pelajar dari

beberapa fakulti di UKM. Misi kemanusiaan pasca banjir

ini diketuai oleh Mohd Amirul Hadi Bin Rosli dari Jabatan

Kejuruteraan Mekanikal dan Bahan, Fakulti Kejuruteraan

dan Alam Bina. Turut serta sebagai pensyarah pengiring

adalah Dr. Maharam Mamat selaku penasihat projek

(Pusat Citra Universiti), Dr. Syamsa Rizal bin Abdullah

(pensyarah pengiring Fakulti Perubatan), En. Muhammad

Hasif bin Azami, tutor di Fakulti Kejuruteraan dan Ustaz

Khuzairi Omar, pegawai Pusat Islam UKM.

Misi Kemanusiaan Pasca Banjir CITRA UKM di Manik Urai
Oleh: Dr. Maharam Mamat

Pengarah Pusat Citra Universiti mesra melayan kerenah kanak-kanak

Banjir besar yang berlaku di Kelantan pada

bulan Disember 2014 adalah banjir yang di

luar jangkaan penduduk sehingga ia 

dipanggil ‘Bah Selut’. Pada 6 hingga 9 Jun

2015, satu pasukan penyelidik FRGS 

BANJIR dari Pusat Citra Universiti telah

melawat dua buah kampung iaitu Kg. Bekok

dan Kg. Mercy, Kuala Krai Kelantan yang

diketuai oleh Prof. Madya Dr. Zarina 

Othman bersama Pengarah Pusat Citra 

Universiti, Prof. Dr. Khaidzir Ismail (rakan

penyelidik) telah berkunjung ke kampung

tersebut dan mendapatkan  data bagi

penyelidikan tersebut. Penyelidik bersama

yang turut serta adalah Pn. Azizah Ya’acob,

Pn. Rozmel Abdul Latiff, Dr. Zulkifli 

Mohamad dan Pn. Wan Nur’ashiqin bt. Wan

Mohamad 

Dua kaedah dilakukan iaitu kaedah lukisan

melibatkan kanak-kanak dari sekolah

tadika hingga  sekolah rendah dan kaedah

temu bual.  Mereka berjaya menemubual

18 orang dewasa, 7 orang remaja dan 25

orang kanak-kanak.

Melawat Penduduk Mangsa Banjir Kelantan
Oleh: Prof. Madya Dr. Zarina Othman

CITRA & KOMUNITI

Pelajar UKM menyertai Misi Kemanusiaan Pasca Banjir di Manik Urai.

To be exposed to different cultures, to experience the 
diversity in lifestyles and to immerse students  specifically in
an English speaking environment, CITRA UKM has taken a
huge initiative by organizing ‘UKM Fly High 
Program’ to serve these purposes. Successfully held for a
week, from 2nd to 8th of September 2014 in Perth, Western
Australia, 22 students led by Dr. Wahiza Wahi participated in
this program. Bearing ‘Broadening Outlooks, Expanding 
Horizons’ as their theme, the students visited Curtin University
and The University of Western Australia.  Not only they 
received a warm welcome from the local 
students - where they exchanged views and experiences, they
were also invited to get a hands-on experience in a lab activity
led by Dr. Ranil Coorey at Curtin University.

The program ended with tours around the city, mingling with
the locals and enjoying the splendour and charm of the Land
Down Under.  It is hoped that the program served the students
as an eye-opener to the endless possibilities and potentials
out there, and be inspired to strive for 
excellence in their studies, as well as the mastery of 
English.

“The world is a book and those who do not travel read only
one page.” – St Augustine.  May the program serve as a new
chapter in the students’ life.

Broadening Outlooks, Expanding Horizon
By: Cik Huzaiffa Mastura Mohd. Supian

PENGANTARABANGSAAN CITRA 

Tarikh 13 November 2014 menjadi bukti bahawa RISISITA

(Hari Apresiasi Puisi Cinta) masih lagi relevan untuk 

dipentaskan untuk kali kelima. Kemunculan RISISITA 5

amat dinanti-nantikan dan menjadi cukup sinonim 

dengan para pelajar kursus Bahasa Melayu sama ada

dari kelompok Nusantara mahupun Luar Nusantara.

RISISITA 5 kali ini telah menampilkan satu kelainan. Jika

sebelum ini, konsep cinta secara universal melatari mesej

puisi yang bakal dideklamasikan. Kali ini, pihak penganjur

melakukan sedikit kelainan dengan memilih konsep 

kemanusiaan sebagai tema pertandingan. 

Tiga kategori utama iaitu pemuisi terbaik (Nusantara), 

pemuisi terbaik (Luar Nusantara) dan puisi terbaik telah

dipertandingkan. Dewi Anggrayani, pelajar Sarjana dari

Indonesia telah dinobatkan sebagai pemuisi terbaik

melalui puisi hasil karya Hjh. Norasimah Hj. Omari iaitu

‘Tidakkah Kau Melihat’ yang turut ditabalkan sebagai

puisi terbaik pertandingan. Bagi kategori luar nusantara

pula, Maher G.M Abdul Rasol dari Libya diangkat sebagai

pemuisi terbaik melalui puisi ‘Hormatku Tertumpah di

Balik Tembok’ karya Fikrul Mustanir.

Sebagai pihak yang terlibat secara langsung dalam acara

ini, harapan disandarkan kepada semua pihak untuk

terus melestarikannya pada masa yang akan datang.

Tugas memartabatkan bahasa Melayu dan seterusnya

meletakkannya pada tahap yang sepatutnya menjadi

tanggungjawab kita bersama. Bak kata pepatah, ‘yang

berat sama dipikul, yang ringan sama dijinjing ’.

RISISITA 5  Tampil Kelainan
Oleh: En. Amirul Mukminin Mohamad

Pesta Juadah Antarabangsa 6 (PJA 6) yang 

berlangsung pada 14 Mei 2015 yang lalu telah 

dirasmikan oleh Prof. Dr. Khaidzir Hj. Ismail, 

Pengarah Citra Universiti. Pesta ini merupakan daya

usaha untuk memperkenalkan masakan dan hidangan

luar kepada masyarakat dan warga UKM khususnya. 

Pesta yang melibatkan penyertaan dari 15 buah negara

ini menjadikan PJA 6 sebagai landasan kepada orang

ramai mengenal budaya negara luar. Menariknya, hidan-

gan tersebut bukanlah dimasak oleh chef terkenal atau

wakil kedutaan negara tersebut, sebaliknya 

pelajar-pelajar antarabangsa di UKM menjadi duta kecil 

memperkenalkan kulinari tradisional negara masing-

masing.

PJA 6 ini turut diserikan dengan persembahan pelajar.

Tidak seperti tahun-tahun lepas, edisi kali ini

menampilkan persembahan yang sedikit berbeza

coraknya iaitu persembahan Seni Silat Gayung UKM,

persembahan Tarian Etnik Sarawak serta persembahan

nyanyian oleh pelajar dari Indonesia dan China. 

Sebanyak 6 kategori hadiah dipertandingkan pada hari

acara ini, merangkumi gerai sajian terbaik, hiasan gerai

terbaik, gerai layanan terbaik serta busana tradisional 

terbaik untuk pelajar Nusantara, pelajar bukan Nusantara

dan AJK program. Gerai dari negara Indonesia dan Iraq

dilihat banyak mengungguli hadiah utama, selain menjadi

dua gerai yang paling mendapat tumpuan sepanjang 

program berlangsung. 

Keterlibatan semua pelajar dari pelbagai negara 

menjadikan PJA 6 bukan sahaja gah pada nama tetapi

turut membanggakan UKM sebagai salah sebuah 

universiti yang sentiasa memacu ke arah universiti yang

bersifat sejagat. 

Kemunculan Pesta Juadah Antarabangsa 6 Memukau
Oleh: En.  Amirul Mukminin Mohamad

PENGANTARABANGSAAN CITRA 

Gerai dari Indonesia menggondol paling banyak anugerah

Juadah yang berjaya menarik ramai perhatian pengunjung

Pelajar antarabangsa yang menjayakan PJA 6

Pertandingan Antarabangsa Adat Perpatih anjuran Institut

Peradaban Melayu, Universiti Pendidikan Sultan Idris

(UPSI) telah diadakan pada 11 Mei 2015 bertempat di

Auditorium D’surry, JKKN Seremban. Timbalan Naib

Canselor, Hal Ehwal Pelajar dan Alumni Universiti 

Pendidikan Sultan Idris, Datuk Dr. Junaidi Abu Bakar

berkata, menerusi pertandingan pidato ini, generasi

muda dapat menghargai, menghayati dan seterusnya

mempertahankan warisan adat agar dapat terus dipupuk

dan dipelihara jati diri mereka.

Peserta dari Nigeria, Abdussalam Mikail merupakan 

pelajar di Fakulti Undang-undang manakala Maher GM

AbdolRasol dari Libya pelajar Fakulti Kejuruteraan Alam

Bina di Universiti Kebangsaan Malaysia telah memenangi

tempat kedua dan ketiga bagi kategori jemputan Khas 

Antarabangsa. Masing-masing telah memenangi wang

tunai sebanyak RM1,200 bagi naib juara manakala

RM800  bagi tempat ketiga.  Peserta dari Indonesia, Yaza 

Azzahara Ulyana telah dinobatkan sebagai juara dan telah 

memenangi hadiah wang tunai sebanyak RM1,500. 

Selain wang tunai setiap peserta turut memperoleh 

hadiah iringan serta sijil penyertaan.

Pidato Antarabangsa Adat Perpatih
Oleh: Pn. Nor Azilawati Mat Isa

PENGANTARABANGSAAN CITRA 

Pada 15 hingga 16 November 2014 yang lalu, kursus 

bahasa Melayu Pusat Citra Universiti telah 

mengadakan lawatan pelajar ke Kuala Kangsar, Perak.

Lawatan ini merupakan sebahagian daripada keper-

luan penilaian kursus LMCM1053 mulai Semester I

Sesi 2014-2015. Tujuan utama lawatan adalah untuk

memberi pendedahan kepada para pelajar Nusantara

tentang budaya berbahasa serta penggunaan dialek

dalam kalangan penduduk tempatan di Perak, selain

melihat cara hidup dan ekonomi setempat di sana. 

Lawatan yang disertai 30 pelajar dari negara 

Indonesia, Brunei dan Thailand ini diiringi 4 orang 

pengajar kursus Bahasa Melayu iaitu Puan Zuraini 

Mohaidin selaku ketua lawatan, Encik Azlan Ahmad,

Encik Md. Suhada dan Cik Nurul Atiqah. Di sana, para

pelajar dan guru menginap di Syamile Farm yang 

terletak di Kuala Kangsar selama dua hari satu malam.

Para pelajar berkesempatan berkunjung ke Masjid

Ubaidiah selain melawat perusahaan tempatan seperti

pusat rendang Tok di Ipoh, perusahaan labu sayung

Kuala Kangsar, perusahaan tikar mengkuang, 

perusahaan biskut kelapa serta ladang buah naga di

Tapah. Pengalaman berkunjung ke Perak telah 

dimanfaatkan sepenuhnya oleh para pelajar ini untuk

menggunakan bahasa Melayu Malaysia yang telah

dipelajari di dalam kelas, selain mempelajari budaya,

bahasa, adat resam serta cara hidup masyarakat di

Perak secara khususnya.

Lawatan Pelajar Antarabangsa ke Kuala Kangsar
Oleh: En. Amirul Mukminin Mohamad

Abdussalam (paling kiri) dan Maher GM AbdolRasol (paling

kanan) bersama hadiah kemenangan masing-masing

Khusyuk...para pelajar mendengar penerangan 

disalah satu tempat yang dikunjungi.

Bengkel Asas Penulisan dan Penerbitan telah dianjurkan

oleh kumpulan guru Bahasa Inggeris pada hari Isnin, 13

April, dari 8.30 pagi sehingga 1 tengahari.  Tujuan bengkel

ini untuk memberi pendedahan kepada guru-guru 

terutamanya tentang cara menulis hasil penyelidikan

untuk meningkatkan hasil penerbitan. Seramai 25 orang

peserta telah menghadiri bengkel ini yang diadakan di

Bilik Mesyuarat Pusat Citra Universiti. 

Bengkel ini telah dikendalikan oleh Prof. Madya 

Dr. Fazilah Idris. Fokus utama beliau adalah bagaimana

hasil penyelidikan yang dilakukan guru bahasa 

terutamanya menggunakan geran Pelan Tindakan 

Strategik boleh dipaparkan dalam bentuk poster dan

artikel ilmiah.  Beliau juga berkongsi tentang kandungan

utama, contoh poster penyelidikan  terbaik dan kriteria

yang digunapakai untuk penilaian poster dan artikel

tersebut.

BENGKEL CITRA

Bengkel Asas Penulisan dan Penerbitan Guru Bahasa
Oleh: Pn. Azwan Shaiza Nizam

Pusat Citra Universiti melalui Jawatankuasa 

e-Pembelajaran telah menganjurkan empat siri bengkel

mengenai e-Pembelajaran sepanjang Sidang Akademik

2014/2015. Ia merangkumi penggunaan ifolio, 

pengajaran dan pembelajaran teradun dan 

pembangunan e-kandungan menggunakan animasi 

Powtoon. Fasilitator yang terlibat ialah En Ahmad Rafizi

bin Salleh (10 Oktober 2014) dan Dr. Hasanah binti Abd.  

Khafidz (24 Februari, 2 Mac dan 21 April 2015) 

Hasil daripada siri bengkel yang dilakukan, hampir 50%

kursus yang ditawarkan oleh Pusat Citra Universiti telah

mencapai taraf 'blended learning' iaitu melebihi sasaran

30% yang ditetapkan dalam Dasar e-Pembelajaran 

Negara. Pada masa akan datang lebih banyak siri bengkel

e-pembelajaran akan dijalankan yang akan merangkumi

Open Educational Resources (OER), Massive Open Online

Course (MOOC) dan lain-lain lagi.

Bengkel e-Pembelajaran

Oleh: Dr. Hasanah Abd. Khafidz

20



Halaqah CITRA Cinta
Oleh: Dr. Syaidatun Nazirah Abu Zahrin

CITRA & CERAMAH

Program Halaqah Citra Cinta (HCC) kelolaan Pusat Citra
Universiti ialah platform untuk menyebarkan kefahaman
cinta daripada perspektif yang lebih luas, komprehensif
dan Islamik. Misi utama program ini adalah membuka
minda masyarakat bahawa konsep cinta bukan hanya
berkait dengan hubungan intim antara lelaki dan 
perempuan, malahan pengertiannya mencakupi ruang
lebih besar iaitu aspek perhubungan manusia dengan
Tuhan, manusia dengan manusia, dan manusia dengan

makhluk lain. Melalui KRA 3 (Perkongsian Pintar dan
Keterlibatan Strategik), HCC telah dijadikan sebagai salah
satu Cabaran Perdana yang disasarkan pada tahun 2015.

Dikenali sebagai Halaqah Cinta pada tahun pertama,
pada setiap tengah hari Jumaat, sepotong ayat cinta dan
hadis cinta dikongsi dalam kalangan warga Pusat Citra
Universiti pada ketika itu. Tahun kedua pula menyaksikan
penglibatan lebih ramai ahli akademik dalam berkongsi
tajuk-tajuk menarik, antaranya Cinta Allah SWT (PM Dr.
Sabri Haron), Cinta Rasulullah SAW  (Dr. Wan Zulfikli Wan
Hassan), Cinta Qur’an dan Sunnah (PM Dr. Arip Kasmo),
Cinta Alam Sekitar (PM Dr. Mashitoh Yaacob), Cinta 
Pendidik (PM Dr. Aminudin Basir), Cinta Ibu Bapa (Dr.
Azwira Abdul Aziz), Cinta Masa (Pn. Maznah Hj. Ibrahim)
dan Cinta Diri Sendiri (Dr. Syaidatun Nazirah Abu Zahrin).

HCC tahun ini melangkah tahun ketiga kewujudannya.
Kini HCC melebarkan sayap dengan tajuk yang lebih 
praktikal, bersama dengan kumpulan sasaran yang lebih
luas di dalam dan di luar universiti seperti Pusat Zakat 
Selangor dan lain-lain.

Pengisian berkenaan Zakat oleh Pegawai dari 

Pusat Zakat Selangor

Pusat Citra Universiti UKM hosted its inaugural 
International Seminar on Language Teaching 2015 (ISeLT
2015) on 4-5th February at Danau Golf Club, UKM under
the chairmanship of Puan Sharifah Zurina Syed 
Kamarulzaman. With the theme, ‘Contextual Diversity in
Language Teaching and Learning’, this seminar aimed to
bring together language instructors, academics, 
researchers, scholars and students with interest areas in
language proficiency teaching and learning to address 
issues of concern.

About 128 participants from local and international 
institutions attended this two-day seminar convened and
discussed issues pertaining to language proficiency 
at tertiary level.    Papers and posters presented provide
a framework for discussions on the areas of language
teaching practices & approaches, curriculum, e-learning,
testing and research.

Three plenary papers were delivered during the seminar.
The first plenary was by Professor Ken Hyland from the
University of Hong Kong titled ‘Re-imagining the 
curriculum: English in the discipline’. The second plenary
paper entitled ‘DNA of the 21st Century Language 
Teachers’ was presented by Professor Dr. Mohamed Amin
Embi, Director of Centre for Teaching Excellence and
Learning Technologies, UKM. Professor Emeritus Dato’ Dr.
Asmah Haji Omar from University of Malaya presented the
third plenary on ‘Designing Language Qualifying Tests for
a Broad Spectrum of Users’. 

Full paper submitted were included in the seminar 
Proceedings CD. Selected papers will be published in a
journal and a book chapter. ISeLT 2015 is indeed a unique
and important platform for language practitioners 
especially at the tertiary institutions in sharing their 
knowledge, perspectives, experiences and new findings 
regarding the teaching and learning of language. 

International Seminar on Language Teaching 2015 (ISeLT 2015)
By: Pn. Azizah binti Ya’acob

CITRA & PERSIDANGAN

Sebanyak 20 manuskrip telah dinilai semasa Bengkel

Penghasilan Buku-buku Ilmiah yang telah dijalankan

pada 11 Februari 2015 di Bilik Seminar, 

Perpustakaan UKM.  16 daripada manuskrip yang

dinilai dihasilkan dalam bahasa Melayu.  Sebahagian

besar daripada manuskrip ini dikarang oleh penulis

muda dan berasaskan laporan tesis pengajian pada

peringkat PhD. 

Semasa bengkel ini dijalankan, editor kanan Penerbit

UKM, Datin Saodah Ja’afar dan beberapa editor yang

lain banyak berkongsi pengalaman menarik mereka.

Antaranya mengingatkan peserta bengkel tentang

mustahaknya  kepengarangan  dalam penerbitan

ilmiah supaya suara pengarang  lebih menonjol dan 

dirasai oleh pembaca. Beliau begitu bersemangat

dalam menggalakkan pensyarah muda menerbitkan

secepat mungkin bahan tesis pengajian sebelum ia

menjadi tidak relevan. Proses dan usaha 

menerbitkan sebuah buku bukanlah satu perkara

yang mudah dan ia wajar dihargai apabila ia diterbit

kelak. 

Citra Sahut Lonjakan Penerbitan Universiti
Oleh: Dr. Azizi Umar

CITRA & PENERBITAN

Perjumpaan Khas Pengarah Bersama Penulis Manuskrip 

CITRA wakil UKM dalam Jelajah Basikal ke Melbourne
9 Oktober 2014

En. Mohd Faisal bin Mohamad 
(nombor 3 dari kanan) mewakili 

CITRA UKM

Nasaruddin Yunos, Aminuddin Basir, Jamsari Alias, Wan Zulkifli Wan Hassan. 2014, Tamadun Islam &

Tamadun Asia, Pusat Citra Universiti:

Kursus Tamadun Islam dan Tamadun Asia (TITAS) salah satu kursus wajib di peringkat 

pengajian tinggi di Malaysia. Ia diperkenalkan untuk memberi kefahaman kepada pelajar

berkaitan sejarah, prinsip, nilai serta aspek utama pengajian tamadun di Malaysia. Selain

itu, ia mampu membina generasi muda Malaysia yang berpengetahuan dan prihatin 

terhadap isu-isu ketamadunan kontemporari serta mampu membina jatidiri dalam

memupuk persefahaman dan toleransi antara masyarakat di Malaysia.

Senarai Penerbitan Buku Warga CITRA UKM

CITRA & PENERBITAN

Abdul Latif Samian, Ahmad Rafizi Salleh, Wan Zulkifli Wan Hassan, Fatin Hazwani @ Hasidah Siran dan

Hanifah Kaim. 2015, Modul Etika Perbandingan LMCR 2123, terbitan PKP:

Matlamat kursus ini diperkenalkan adalah supaya pelajar dapat membandingkan etika 

antara agama yang terdapat di Malaysia dan menanamkan nilai etika dalam diri pelajar bagi

menangani perubahan dan cabaran dalam isu etika dan moral. Dengan keterampilan dari

segi nilai etika yang positif, mereka dapat menjadikannya sebagai persediaan untuk hidup

dalam masyarakat pasca modenisasi.

Azwira Abd. Aziz. 2015 SYEIKH MUHAMMAD NASIRUDDIN AL-ALBANI:Muhaddith Abad ke – 20, 

terbitan DBP:

Buku ini membawa pembaca menelusuri kisah hidup seorang ulama tersohor serta 

memberikan gambaran sebenar hakikat kegigihan beliau dalam menggali dan menyebarkan

ilmu pengetahuan. Koleksi karyanya yang mencecah 224 judul, menjadi rujukan dan bahan

kajian para pencinta ilmu pelbagai peringkat di seluruh pelusuk dunia. Buku ini sesuai untuk

dijadikan bacaan umum bagi meningkatkan kesedaran masyarakat terhadap kepentingan

ilmu. Bahasa dan penyampaiannya yang mudah memberi keselesaan kepada pembaca

untuk menjadikannya sebagai koleksi bahan bacaan atau rujukan.

Zarina Othman, Rozmel Abdul Latiff, Azizah Yaacob dan Taufik Rashid 2015, Intisari Sejarah Mexico

Baharu, UKM Press, (terjemahan).

Buku terjemahan yang bertajuk Intisari Sejarah Mexico Baharu adalah hasil usahasama 

Institut  Kajian Malaysia  dan Antarabangsa IKMAS.  Buku terbitan UKM Press ini telah 

diterjemah dengan usahasama pengarang-pengarang iaitu Zarina Othman,  Nik Mohammad

Hasif Mat, Intan Safinaz Zainudin, Rozmel Abdul Latiff, Taufik Rashid dan Azizah Ya’acob.

Buku ini diterbitkan oleh Penerbit Universiti Kebangsaan Malaysia pada tahun 2015. 

Ia merupakan suatu karya yang berinovasi di mana sejarah awal dan terkini Mexico ditulis 

dengan ketepatan dan padat mengenai penempohan pensejarahan, cadangan, penerangan

dengan tajuk yang luas serta gambaran yang moden.

Bakal Terbit...

Zarina Othman, Wahiza Wahi and Faridah Musa, Classroom Insights. Language 

Learning Skills, Strategies and Practices are an ensemble of research based activities of 

undertaken intervention measures to overcome problems, issues and challenges faced by

language teachers in their classroom teaching. Issues on skill acquisition, implementation

of project work, materials, strategies and techniques, activities, error analysis, approaches

and literacy practices are among areas that were explored. Measures of intervention were

carried out in classroom practices to observe the notable effects or improvement in student

learning performance along with teacher teaching.

Manusia…

Manusiakah aku? 

Kalau terbelenggu saban waktu

Bersama alat canggih menunggu

Sesiapa datang sukar ditemu

Lalu mengembara dalam ruang waktu

Kononnya dakulah manusia berilmu

Manusiakah aku?

Orang disapa senyum selalu

Namun dihati berpaut pilu

Melihat jam di tangan rasa terharu

Tetamu yang datang lidah pun kelu

Rasa gundah memagut kalbu

Manusia…

Kamu makhluk mulia

Ciptaan Allah Yang Esa

Tanpamu alam hilang bicara

Mengapa membenci sesama kita?

Mengapa keganasan dicipta?

Media kian sedih memapar berita

Fitnah dan zalim menjadi cerita

Disambut iblis penuh makna

Manusia…

Andainya kau benar-benar manusia

Kau tukarkanlah alam menjadi ceria

Kalau benar ilmu yang menjadi paksinya

Buktikan pada semua

Bahawa…

Kau cintai manusia seluruhnya

Kau pimpin semua mereka

Kau jadikan dirimu hebat bergema

Memimpin dunia tak kira masa

Dan tak kira siapa

Hasilnya…

Biar gegak gempita alam bercengkerama

Menyambut manusia hebat suara

Hebat juga pekertinya

Biar cemerlang segala

Mengisi  ruang-ruang usia yang ada

Bersama Institusi  kita

Yang pastinya gemilang bangga

Keranamu mulia melebihi permata

Moga di suatu masa

Generasi kita

Disayang dan ditatang  oleh pemimpin 

terbaik di zamannya!

ASRA PJ (21 November 2014)

Prof. Madya Dr. Mohamad Sabri Haron

NUKILAN CITRA

Pokok rendang di tepi jalan

Rumah kecil tiangnya lima

Hamba tiba bawa nukilan

Mohon bicara ketika cuma

Daun mengkudu buah peria

Hiasan saja di atas pinggan

Ke hulu kita beriang ria

Ke hilir kita berenang ketepian

Bual bicara bergelak ketawa

Hati gembira gendang di palu

Berhati mulia sentiasa ceria

Jalinan mesra senyum selalu

Cita–cita tercapai makin

Usaha doa puteri dan putera

Semangat waja penuh yakin

Terus berjuang demi CITRA

Ingin berjumpa tapi selisih

Bertentang mata hanya tergesa

Bersatu bersama tabah dan gigih

Setia seiring sejahtera sentiasa

Kusuka

Pn. Norlaila Mufti

Pesanan Buat Diriku

Diterbitkan oleh Pusat Citra Universiti

Universiti Kebangsaan Malaysia, 43600 UKM Bangi, Selangor Darul Ehsan

Tel: 603 8921 6866   Faks: 603 8925 2976, 03-8921 6868   Email: tintacitra@gmail.com

